
Білім шекараны білмейді 

     Елорданың жетекші жоғары оқу орындары ҚР Тұңғыш Президенті мұражайында өткен дәстүрлі «Шекарасыз білім-2011» көрмесіне қатысты.

     Қазақ жастарын әлемнің алдыңғы  қатарлы жоғары оқу орындарына жіберіп, білікті мамандар даярлау мақсатында осыдан 18 жыл  бұрын Елбасының бастамасымен «Болашақ» бағдарламасының негізі қалаған. Бағдарлама шетелде оқуға ниетті жастарға сара жол салып  берді. Бүгінде шетелде білімін жетілдірсем дейтін жастар саны қарқынды өсіп келеді. Аталмыш көрмеге қатысқан астана Медицина университеті, С.Сейфуллин атындағы Қазақ агротехникалық университеті, Назарбаев Университеті, Қазақ-Неміс университетінің ұжымдары осындай мақсаты бар жастарға халықаралық білім беру бағдарламаның жай-жапсарын, шетелде сынақ ісінен және тәжірибеден өтудің бағыт-бағдарын, ақылы, ақысыз білім алудың мүмкіндігі, тіл үйрету курстары және магистранттар мен докторлар даярлаудағы қазақстандық пилоттық жобалар жайында толыққанды мәлімет берді. Жиынға келген жастар ғылыми қызметкерлер мен оқытушы-профессорлар өздері қызыққан шет мемлекеттердің оқыту жүйесімен танысуға мүмкіндік алды және Халықаралық білім беру жөніндегі американдық кеңес мүшелерімен, Гете институты неміс тілі орталығының мамандарымен, Француз Альянсының өкілдерімен сұхбаттасудың да орайы түсті.
